Тақырыбы:      Ана-өмірдің шуағы  
Мақсаты:        1) оқушылардың ата-ана алдындағы парыз бен қарыздары 

                              туралы түсінік беру.

                              2)оқушыларды ананың еңбегін ақтауға, анаға деген
                              сүйіспеншілікке ,ананы құрметтеп, сыйлауға,адал да

                              парасатты ұл мен қыз болуға тәрбиелеу.

                              3)ананың мейірімін, махаббатын, жақсылығын түсініп, оған

                              балалық сүйіспеншілікпен жауап бере білуге баулу. 
Формасы:        әдеби-сазды кеш
Әдісі:                түсіндіру, сұрақ-жауап, ойын
Көрнекілігі:    тақырып, мақал-мәтелдер   
Пайдаланылған 
әдебиеттер:       «Бастауыш сыныпта оқыту»( №4.2005, №2.2007),
                             «Мектептегі сыныптан тыс жұмыстар»(№2.2010), «Аналар
                              тойы» (Алматы «Балауса» 1994).

Пәнаралық байланыс:   өзін-өзі тану, ән-әуез, әдебиеттік оқу.
Барысы:
I Ұйымдастыру кезеңі.

II Негізігі бөлім.

1-оқушы:

Ана дейміз бәрімізде аңқылдап,
Ана дейді жас сәби де жарқылдап,

Ана деген - бәйтерегі өмірдің,

Ана-деген - алтын қазық, алтын бақ.

2-оқушы:

Ана деген – асыл жандар болаттай,

Ана деген – мөлдір жандар бұлақтай.

О, адамдар, қадірлей біл Ананы,

Жат қылыққа ақыл-ойды тонатпай.

3-оқушы:

Ана десем сезім билер тым ыстық,

Жарасымды адамдарға туыстық.

Бар адамға берсе ананың мейірін

Арнап еді бар әлемге тыныштық.

4-оқушы

Ана десем – шешек атып жанары

Өмірімнің бастау алар жаңа әні
Ана деген тіршілікте пана боп,

Әрбір уйде жұлдыз болып жанады.

Жүргізуші:

Ана, ана, ана.... Осы сөз адамға қандай күш береді. Шыр етіп дүниеге келген сәттен бастап, бар шуағы мен мейірімін тек біздерге арнап, жүрегінің әрбір дүрсілі  тек біздер деп соғатын Жан-Ана екені даусыз. Жақсылық атаулының барлығы да ананың сүтінен жаралған. Халық арасында «Меккеге анаңды үш рет арқалап апарсаң да қарызыңды өтей алмайсың» деген сөз ананың соншалықты қадірлі екенін адамзатқа ұғындыру үшін айтылса керек. «Ана» деген ұғымның өзі керемет мақтанышқа толы сөз емес пе? Осы ұғымды кім жеткізіп береді екен?

5-оқушы:

Ана дегеніміз- әлемнің жан дүниесі. Ол тіршілік, үлкен тағдыр. «Ана» сөзі бізді елең еткізбей, жылылық пен шуақты сездірмей қоймайды.

6-оқушы:

Ана. Бұл сөз әрбір халықтың тілінде бар. Барлық тілде де бұл қасиетті сөз, нәзікі мейірімді, жылы естіледі.

7-оқушы:

Бала жанына ең жақын жан- ана. Ол шырылдап жерге түскен күннен- ақ ананың мейірімді даусын, жылы жүзін таниды.Ананың махаббатымен адамның махаббаты теңесе алмайды.
8-оқушы:

Әрбір ана - өз баласының сүйікті досы, мақтанышы.Бізге ананың ерлігі мен еңбегі мақтаныш.

Жүргізуші: Иә, дұрыс айтасыңдар, балалар. Ана таусылмас жыр, сарқылмас дастан, аяқталмас ән.  

Хор: Құттықтаймын

9-оқушы:

Ардақты ана, аяулы ана, қымбаттым,

Тәтті ұйқыңды бөліп талай үн қаттың.

Өміріме нәрін берді ақ сүтің,

Кең құшағың аясындай гүл бақтың.

10-оқушы:

Аналарды сүйеміз,

Сөзін ойға түйеміз.

Әжені де ардақтап,

Әдеппен бас иеміз.

Әлпештеген баласын.

Ана-бақыт, ана-күн,

Әркім сүйер өзінің 

Мақтан етер анасын!

«Ана» әні. Балнұр мен Ізет

Би

Ойын. «Менің анам жұмысқа қалай жиналады?»

Шарты: Ортаға 3 қыз шығады. Үстелде тұрған заттарды мамалары сияқты қолданып жұмысқа дайындалады. Кім бірінші болса

11-оқушы:

Еркелесем күлімдейтін,

Ұрысқаны білінбейтін,

Маңдайымнан иіскеп менің,

«Құлыншағым, күнім»-, дейтін.

12-оқушы:

Әлемдегі ақылды адам

Бәрінен сол жақын маған!

Ол жанымда жүрсе менде

Батырларша батылданам.

13-оқушы:

Жамандықтан сақтандырып, 

Жақсы ісімді мақтан қылып

Мәпелеген ақ мамамды 

Жүрсем деймін шаттандырып. 
«Үкілі кәмшәт» әні. 

14-оқушы:

Айналайын, анашым,

Көкте күн боп жанасың

Ет жүрегің елжіреп,

Құшағыңа аласың.

15-оқушы:

Айналайын, анашым,

Аялайсың, бағасың.

Менің үшін не керек

Бәрін іздеп табасың.

16-оқушы:

Кір түсірмей жағама

Шашымды да тарайсың.

Мектепкеде барарда

Мейіріммен қарайсың.

17-оқушы:

Аялаған баптаған,

Асыраған, сақтаған.

Айтып бәрін, үйреткен

Анамызға мың алғыс!

«Анашым» әні. 

 Ойын. «Қимылмен көрсет»
1) Баласын мәпелеп отырған ана.

2) Балаңызға ренжіп отырған кейпіңіз

3) Баласына ұрысып жатқан ана

4) Балаңызға үй тапсырмасын орындату кезінде

5) Балаңызды мақтан тұтып тұрған кезіңіз

Ендігі кезекті қазақ жігіттері мен қыздарының орындауындағы «Қара жорға» биіне берейік. Қанеки, қыздар, жігіттер билейік!

Тренинг. «Жүрек жылуы»

Мақсаты: оқушыларды ата-анасына деген ішкі сезімін ашып айтуға үйрету. Ата-ананың беделін көтеру.

Барысы: Оқушылар өздері дайындаған кішкене жүрекшеге аналарына деген сезімдерін, тілектерін жазаып, көпшіліктің алдында оқып береді.

Хор: «Апатайым-анашым».
Қорытынды.

Құрметті аналар! Сіздерге зор денсаулық, мол бақыт, ашық аспан, ұзақ өмір тілейміз! Әрқашан балаларыңызға деген жылулық нұры сөнбесен. Осымен  «Ана-өмірдің шуағы» атты тәрбие сағатымызды аяқтаймыз. Тамашалағандарыңызға көп-көп рахмет! Сау болыңыздар!

